
Leev Toehorers,

de Foetball-Europameisterskupp geiht in de lesd Runnen. Bither hett siik uns diiiitske
Mannskupp ja goed slaan, wenn man na de Resultaten geiht. Man so recht overtiigend, as wi
seker all hoopt hebben, was dat neet. Was 'n Zitterspol tegen Dédnemark. Man wunnen is
wunnen! Nu geiht dat Freedag tegen Griechenland, de Miirkers unner de Mannskuppen bi de
Europameisterskupp in Polen un de Unkraine. Aber ik biin seker, dat uns Mannskupp noch
beter as bither spdlt un tegen de Griechen winnen. Freien wi uns up dat Spdl in d* Kiekkast
morgen Avend.

Man nu toe Kickers Emden. Heel vol Freid hett uns de Vereen in de lesd Tied ja neet maakt.
Maandenlang gaff dat bold blot schlecht Narichten, wall Kickers Insolvenz anmelden muss.
Man lesd Saterdag diirs in de Oostfreesland-Stadion ennelk weer maal jubelt worden. De A-
Jogdmannskupp van Kickers Emden spolte for 500 Toekiekers tegen de SC Langenhagen
1:1. Un dat riekte ut, um Meister in de Landesliga Neddersassen toe worden. Trainer Yasin
Turan harr na dat Sp6l Tranen in Ogen un was up sien Mannskupp stolt. Un dat mit Recht!
Turans Nafolger, Christian Rosendahl, diirt dor dor mit de neei U19-Mannskupp in de
komende Saison in de tweethoogste Juniorenklass in Diititskland sp6len.

De Emder Jungs harren in disse ,,Finalsp6l“ de betere Start. All na dree Meniiten verpassten
se de Fohren, as Thilo Janssen na 'n Eckball mit 'n Koppball blot de Latt truff. Man dorna
kwamm Langenhagen mehr un mehr up. Un in de 20. Meniite was dat dann sowiet.
Langenhagen gung dor Christian Damakoudes mit 1:0 in Féhren. Umdat na de Riiggstand bi
Kickers neet mehr vol leep, namm Trainer Turan de defensiv Middelfeldspdler Ayaovi
Bamezon rut un broch dorvor de Stormer Tido Tuitjer. Un dat mook siik betahlt. Kickers
wurr vorn gefahrelker un na 42. Meniiten gleek Tido Steffens toe dat 1:1 ut. Fér hum was dat
de 24. Saisontor. Dortoe kann man ok blot graleeren.

In de 2. Halvtied was dat dann 'n open Schlaguttuusk. Kansen for 'n Tor gaff dat up beid
Sieden. Tido Steffens harr dorbi gliek 3 Maal heel goed Torkansen, man de Ball wull neet in
de Kasten van Langenhagen. So mussen de Mannskupp van Kickers un de Toekiekers noch
zittern, bevor na 93 Meniiten dat Spdl toe Enn gung un all Emders jubeln kunnen.

Ok van disse Stee graleer ik de Jungs van Kickers Emden noch eenmaal heel hartelk. De
meesten treffen wi ja in de komende Saison in de 1. Mannskupp van Kickers Emden in de
Landesliga weer. Was moi, wenn de dann ok an Enn van de Saison over de Upstieg siik ok so
freien kunnen.

De B-Junioren van Kickers Emden spdlten in Gottingen 1:1. De jung Kickersmannskupp
funn goed in 't Spdl. Man de Toren fullen eerst in de 2. Halvtied, ofwall Kickers ok anfangs
goed Kansen harr. In der 64. Meniite knackten de Gottinger de goed Achtermannskupp van de
Emders.

Middelstormer Janek Lamine Diop was de Torschiitze toel:0 for de Gastgever. Gliek dorup,
na de Anstot, kunn Janek Griinebast toe dat 1:1 utglieken. Of de Jungs in de Klasse blieven,
entscheddt siik an disse Wekenenn. Kickers mutt na de Tabellenfohrer HSC Hannover. Dat
word stur for de Jungs, man wi driicken beid Dumen f6r Kickers B-Junioren.



Leev Toehorers,
vannabend steiht bi de Europameisterskupp dat Spol Tschechien tegen Portugal an. Ik hebb
for Portugal tippt. Biin gespannt, of ik recht ligg. Bither lagg ik meestens dortegen.

So, nu as alltied, noch 'n Foetballwitz:

De Hochtiedsfier is vorbi. De jung Ehemann draggt sien Frau in 't Huus un leggt hor up Bedd.
Se fangt gliek an, siik uttoetrecken un gifft hum mit verdreihte Ogen toe verstahn, doch gliek
toe hor toe komen. Dor seggt he an hor: ,,Du hest mi lang wachten laten, bit wi verheiraadt
stind. Nu musst du wachten, bit dat Foetballspdl van Diiiitskland bi de Europameisterskupp in
de Kiekkast toe Enn is.*

Ja, mien Damen, so kann dat wesen, wenn man 'n Foetballfan heiraden deit.

So, leev Toehorers van Radio Oostfreesland,

ik hoop, Joe hett dat Plattdiitsk gefallen, denn mien Motto heet ja alltied,
plattdiitsk diirt - nettso as Kickers Emden — neet unnergahn.

Bit anner Maal

Joe

ut Emden-Petjem.



